
Ziyafət Xeyrulla oğlu Kərimov 1953-cü ildə anadan olmuşdur. Orta təhsilini Bakı 

şəhərindəki 31 saylı məktəbdə almışdır. 1970-ci ildə orta məktəbi fərqlənmə ilə bitirərək, 

Azərbaycan Politexnik İnstitutunun (indiki Azərbaycan Texniki Universiteti) Mexanika 

fakültəsinə daxil olmuşdur. İnstitutda oxuduğu müddətdə o dövrdəki ən yüksək dövlət 

təqaüdünə – Lenin təqaüdünə layiq görülmüşdür. 1975-ci ildə institutu fərqlənmə diplomu 

ilə bitirərək, «Daxili yanma mühərrikləri» üzrə mühəndis-mexanik ixtisası almışdır. 

1978-cı ildə Azərbaycan Politexnik İnstitutunun əyani aspiranturasına daxil olmuş, 

1981-ci ildə «İstilik mühərrikləri» ixtisası üzrə namizədlik dissertasiyası müdafiə edərək, 

texnika elmləri namizədi alimlik dərəcəsi almışdır. 1981-ci ildə AzTU-nun «Daxili yanma 

mühərrikləri və avtotraktorlar» kafedrasında assistent kimi pedaqoji fəaliyyətə başlamış, 

sonralar baş müəllim və dosent vəzifələrində çalışmışdır, 1990-cı ildə dosent elmi adı 

almışdır. 

2007-ci ildə doktorluq dissertasiyası müdafiə edərək, «İstilik texnikasının nəzəri 

əsasları» ixtisası üzrə texnika elmləri doktoru alimlik dərəcəsi, 2012-ci ildə isə professor 

elmi adı almışdır. 2007-ci ildən 2021-ci ilədək ardıcıl olaraq, AzTU-nun “Daxili yanma 

mühərrikləri və avtotraktorlar”, “Avtomobil texnikası” və “Nəqliyyat texnikası və idarəetmə 

texnologiyaları” kafedralarının müdiri vəzifələrini tutmuşdur. Hal-hazırda “Nəqliyyat 

texnikası və idarəetmə texnologiyaları” kafedrasının professorudur.  

Elmi tədqiqatlarının istiqaməti benzin püskürməli avtomobil mühərriklərində və dizel 

mühərriklərində qaz, maye və ikifazalı turbulent axınların, eləcə də qeyri-stasionar 

qazodinamik və istilik proseslərinin riyazi modelləşdirilməsi, mühərriklərin yeni işçi 

proseslərinin işlənməsi və tədqiqidir. İki texnika elmləri namizədi hazırlamışdır. Uzun 

müddət AzTU-da fəaliyyət göstərən Elmlər doktoru dissertasiyalarının müdafiəsi üzrə 

dissertasiya şurasının üzvü olmuşdur. 

Dəfələrlə respublika, beynəlxalq və keçmiş İttifaq elmi konfranslarında məruzələrlə 

çıxış etmiş, əsərləri xarici elmi jurnal və məcmuələrdə nəşr olunmuşdur, 100-dən artıq 

elmi məqalə, metodik göstəriş və dərs vəsaitinin, dərsliyin, dörd ixtiranın, o cümlədən, iki 

Avrasiya beynəlxalq patentinin müəllifidir. 

2020-ci ildə Azərbaycan Respublikası Prezidentinin Sərəncamı ilə Əməkdar 

Mühəndis fəxri adına layiq görülmüşdür. 

Tədris etdiyi fənlər: 

 Xüsusi maşınlarda istilik və qazodinamik proseslər; 

 Daxili yanma mühərrikləri və vurucular; 

 Daxili yanma mühərriklərinin eksperimental tədqiqatlarının əsasları; 

 Perspektiv və qeyri ənənəvi istilik mühərrikləri; 

 Daxili yanma mühərriklərinin qazodinamikası və üfürmə sistemləri; 

 Perspektiv və qeyri-ənənəvi transmissiyalı avtomobillər; 

 Daxili yanma mühərriklərinin avtomatik tənzimlənməsi və idarə edilməsi; 

 Avtomobillərin konstruksiya edilməsi və hesabında kompyuter texnikasının 

tətbiqi; 

 Avtomobillərin elektrik və elektron sistemləri; 

 Daxili yanma mühərriklərinin elektrik və elektron avadanlığı; 

 Daxili yanma mühərriklərinin işçi proseslərinin nəzəriyyəsi; 

 Avtomobil nəqliyyat vasitələrinin konstruksiyası; 

 Nəqliyyat mühərrikləri. 

